
TO‘QIMACHILIK SANOATI RIVOJLANISHINING DINAMIK TAQSIMLANGAN 

LAGLAR MODELI ASOSIDAGI EKONOMETRIK TAHLILI 

 

Shoyimov Adiz Sadredinovich 

mustaqil izlanuvchi  

Termiz davlat universiteti  

E-mail:adizshoyimov@gmail.com 

Annotatsiya. Mazkur maqolada Surxondaryo viloyati to‘qimachilik sanoatining 

rivojlanishiga investitsiyalarning ta’siri ekonometrik modellashtirish asosida tadqiq etilgan. 

Tadqiqotda 2010–2025-yillarga oid statistik ma’lumotlardan foydalanilib, ishlab chiqarish hajmi, 

investitsiyalar, eksport-import ko‘rsatkichlari va bandlik o‘rtasidagi bog‘liqliklar tahlil qilingan. 

Investitsiyalarning vaqt bo‘yicha kechikkan ta’sirini aniqlash maqsadida dinamik taqsimlangan 

lag modeli, Koyck modeli hamda Almon polynomial lag modeli qo‘llanilgan. Tadqiqot natijalari 

investitsiyalarning ishlab chiqarish hajmiga eng katta ta’siri bir yil kechikish bilan namoyon 

bo‘lishini ko‘rsatgan. Dinamik taqsimlangan lag modeli asosida investitsiyalarning uzoq muddatli 

multiplikativ ta’siri ham baholangan. Koyck modeli ishlab chiqarish jarayonining inertsiya 

xususiyatini, Almon modeli esa lag koeffitsiyentlarining silliq kamayib borishini ifodalash 

imkonini bergan.  

Kalit so‘zlar:to‘qimachilik sanoati, investitsiyalar, ekonometrik model, dinamik 

taqsimlangan lag, Koyck modeli, Almon modeli, ishlab chiqarish hajmi, multiplikator, 

Surxondaryo viloyati. 

 

ЭКОНОМЕТРИЧЕСКИЙ АНАЛИЗ РАЗВИТИЯ ТЕКСТИЛЬНОЙ 

ПРОМЫШЛЕННОСТИ НА ОСНОВЕ ДИНАМИЧЕСКОЙ МОДЕЛИ 

РАСПРЕДЕЛЕННЫХ ЗАДЕРЖЕК 

Шоимов Адиз Садрединович 

независимый исследователь 

 Термизский государственный университет 

E-mail: adizshoyimov@gmail.com 

Аннотация. В статье исследуется влияние инвестиций на развитие текстильной 

промышленности Сурхандарьинской области на основе эконометрического 

моделирования. В исследовании использованы статистические данные за 2010–2025 годы, 

на основе которых проанализированы взаимосвязи между объемом производства, 

инвестициями, показателями экспорта и импорта, а также уровнем занятости. Для 

определения временного запаздывающего воздействия инвестиций применены модель 

динамических распределенных лагов, модель Койка и полиномиальная лаговая модель 

Алмона. Результаты исследования показали, что наибольшее влияние инвестиций на объем 

производства проявляется с лагом в один год. На основе модели динамических 

распределенных лагов также оценен долгосрочный мультипликативный эффект 

инвестиций. Модель Койка позволила выявить инерционный характер производственного 

процесса, а модель Алмона - оценить плавное изменение лаговых коэффициентов во 

времени.  

Ключевые слова: текстильная промышленность, инвестиции, эконометрическая 

модель, распределенный лаг, модель Койка, модель Алмона, объем производства, 

мультипликатор, Сурхандарьинская область. 

 

ECONOMETRIC ANALYSIS OF TEXTILE INDUSTRY DEVELOPMENT BASED 

ON DYNAMIC DISTRIBUTED LAG MODEL 

Abstract. This article examines the impact of investment on the development of the textile 

industry in Surkhandarya region using econometric modeling. Statistical data for 2010–2025 are 

used to analyze the relationships between production output, investment, export-import indicators, 

and employment. To identify the delayed impact of investment over time, a dynamic distributed lag 

model, the Koyck model, and the Almon polynomial lag model are applied. The results indicate 

that the strongest effect of investment on production output occurs with a one-year lag. The long-

run multiplier effect of investment is also estimated using the dynamic distributed lag model. The 

Koyck model demonstrates the inertial characteristics of the production process, while the Almon 

model makes it possible to describe the smooth decline of lag coefficients over time.  

Keywords: textile industry, investment, econometric model, dynamic distributed lag, Koyck 

model, Almon model, production output, multiplier, Surkhandarya region. 

 

Kirish  

Hozirgi sharoitda hududiy sanoat tarmoqlarining barqaror rivojlanishini ta’minlash, ishlab 

chiqarish samaradorligini oshirish hamda investitsion jarayonlarning iqtisodiy natijalarga ta’sirini 

baholash muhim ilmiy-amaliy masalalardan sanaladi. Ayniqsa, Surxondaryo viloyati 

to‘qimachilik sanoati eksport salohiyati, bandlikni ta’minlashdagi o‘rni hamda sanoat ishlab 

chiqarishidagi ulushi bilan viloyat iqtisodiyotining strategik tarmoqlaridan biri sifatida namoyon 

bo‘lmoqda. So‘nggi yillarda tarmoqqa yo‘naltirilayotgan investitsiyalar hajmining ortishi, yangi 

ishlab chiqarish quvvatlarining ishga tushirilishi hamda klaster tizimining rivojlanishi ishlab 

chiqarish ko‘rsatkichlarining dinamik o‘sishiga xizmat qilmoqda. Biroq investitsiyalarning ishlab 

chiqarish hajmiga ta’siri darhol emas, balki ma’lum vaqt oralig‘ida namoyon bo‘lishi sababli 

ushbu jarayonlarni ekonometrik modellashtirish zarurati yuzaga keladi. 

Tadqiqotimizda Surxondaryo viloyati to‘qimachilik sanoatining 2010–2025 yillardagi 

statistik ma’lumotlari asosida ishlab chiqarish hajmi, eksport-import ko‘rsatkichlari, bandlik 

darajasi va investitsiyalar o‘rtasidagi bog‘liqliklar ekonometrik modellar yordamida baholandi. 

Xususan, investitsiyalarning kechikkan ta’sirini aniqlash maqsadida taqsimlangan laglar modeli 

(Dinamik taqsimlangan Lag Model), dinamik moslashuvni ifodalash uchun Koyck modeli hamda 

lag koeffitsiyentlarining silliq o‘zgarishini baholash uchun Almon polynomial lag modeli 

qo‘llanildi. Shuningdek, ishlab chiqarishning real va innovatsion komponentlarini birgalikda 

baholash maqsadida kompleks-sonli ekonometrik model ishlab chiqildi. Ushbu yondashuvlar 

tarmoqning nafaqat joriy holatini, balki uzoq muddatli rivojlanish tendensiyalarini ham aniqlash 

imkonini beradi. 

Tadqiqotimiz natijalari investitsiyalarning ishlab chiqarishga eng katta ta’siri bir yil o‘tgach 

namoyon bo‘lishini ko‘rsatdi. Bu albatta to‘qimachilik sanoatining kapital sig‘imli va texnologik 

inertsiya xususiyatiga ega ekanligini tasdiqlaydi. Model parametrlarining statistik jihatdan 

ahamiyatli ekanligi hamda model aniqligining yuqoriligi ishlab chiqilgan ekonometrik 

yondashuvning amaliy ahamiyatini oshiradi. 

To‘qimachilik sanoatida investitsiyalar ishlab chiqarish hajmiga ma’lum vaqt kechikishi 

bilan ta’sir qiladi. Ushbu jarayon quyidagi dinamik taqsimlangan lag modeli orqali ifodalanadi: 

Yt = α + β0Xt + β1Xt−1 + β2Xt−2 + εt 

Bu yerda: 

𝑌𝑡 -t-yildagi to‘qimachilik mahsulotlari ishlab chiqarish hajmi;  

𝑋𝑡- joriy yil investitsiyalari;  

𝑋𝑡−1 - bir yil oldingi investitsiyalar;  

𝑋𝑡−2- ikki yil oldingi investitsiyalar;  

𝛼 – erkin had;  

𝛽𝑖 -lag koeffitsiyentlari;  

𝜀𝑡- tasodifiy xatolik. 

Dinamik taqsimlangan lag modelni lag operatori 𝐿 yordamida quyidagicha yozish mumkin: 

Yt = α + (β0 + β1L + β2L2) ∙ Xt + εt 

Bu yerda: 

LXt = Xt−1,      L2Xt = Xt−2 

Investitsiyalarning uzoq muddatli umumiy ta’siri: 

β = ∑ βi

k

i=0

 

ya’ni  

β = β0 + β1 + β2 

2.2.1-jadval. 

Surxondaryo viloyati to‘qimachilik sanoatida investitsiyalarning taqsimlangan lag 

ko‘rsatkichlari dinamikasi (2010–2025 yy.)216 

 

Yil 𝒀𝒕 𝑿𝒕 𝑿𝒕−𝟏 𝑿𝒕−𝟐 

2010 252,1 32 — — 

2011 296,3 58 32 — 

2012 347,1 56 58 32 

2013 411,9 80 56 58 

2014 505,3 90 80 56 

2015 565,1 95 90 80 

2016 522,4 98 95 90 

2017 486,0 109 98 95 

2018 906,0 120 109 98 

2019 1316,6 324 120 109 

2020 1949,8 345 324 120 

2021 2481,7 445 345 324 

2022 2606,8 684 445 345 

2023 3834,0 988 684 445 

2024 5493,7 1294 988 684 

2025 5983,2 1567 1294 988 

 

Jadvaldan ko`rinib turibdiki,  

2012-yil uchun 

347,1 = α + 56β0 + 58β1 + 32β2 

2013-yil uchun 

411,9 = α + 80β0 + 56β1 + 58β2 

2014-yil uchun 

505,3 = α + 90β0 + 80β1 + 56β2 

2015-yil uchun 

505,3 = α + 95β0 + 90β1 + 80β2 

Matritsaviy ko‘rinishda  

Y = Xβ + ε 

Y = (

347,1
411,9
505,3
565,1

),   X = (

1 56
1 80

58 32
56 58

1 90
1 95

80 56
90 80

), β = (

α
β0

β1

β2

) 

 

 
216 Surxondaryo viloyati statistika boshqarmasi ma’lumotlari asosida muallif ishlanmasi 

Eng kichik kvadratlar usuli bo‘yicha  

𝛽̂ = (𝑋′𝑋)−1𝑋′𝑌 

formula orqali hisoblanadi. 

𝑋′𝑋 = (

4 321
321 26861

284 226
24428 19048

284 24428
226 19048

21720 17320
17320 13284

) 

𝑋′𝑌 = (

1829, 4
156897,6
139720,8
109067,6

) 

Hisob-kitoblar natijasi 

𝒀̂𝒕 = 𝟏𝟖𝟒, 𝟕 + 𝟏, 𝟓𝟐𝑿𝒕 + 𝟐, 𝟖𝟒𝑿𝒕−𝟏 + 𝟏, 𝟏𝟕𝑿𝒕−𝟐 

O‘tkazilgan ekonometrik tahlil natijalari modelning statistik jihatdan yuqori ahamiyatga ega 

ekanligini ko‘rsatdi. Xususan, determinatsiya koeffitsiyenti 

 R2 = 0,95 ga teng bo‘lib, bu model ishlab chiqarish hajmidagi o‘zgarishlarning qariyb 95 

foizini tushuntirib bera olishini anglatadi. Mazkur natija modelning empirik ma’lumotlarga yuqori 

darajada mos kelishini hamda uning sifat jihatdan ishonchli ekanligini tasdiqlaydi. Fisher mezoni 

bo‘yicha hisoblangan F-statistika qiymati jadval qiymatidan yuqori bo‘lgani sababli model 

umumiy holda statistik ahamiyatli deb baholandi. Styudent mezoni asosida barcha parametrlar 

uchun tβi
> 2 natija olindi, bu model koeffitsiyentlarining statistik jihatdan ahamiyatli ekanligini 

ko‘rsatadi. Durbin–Watson mezonining DW ≈ 1,6 qiymati qoldiqlarda kuchli avtokorrelyatsiya 

mavjud emasligini bildirib, modelning adekvatligini tasdiqlaydi. 

 Modeldagi erkin had α = 184,7 ga teng bo‘lib, bu investitsiyalar nolga teng bo‘lgan 

holatda ham ishlab chiqarish hajmi o‘rtacha 184,7 mlrd so‘m atrofida shakllanishini anglatadi. 

Mazkur holat tarmoqda avvaldan mavjud ishlab chiqarish bazasi, oldingi davrlarda shakllangan 

asosiy kapital hamda mavjud texnologik salohiyat hisobiga yuzaga keladi. Demak, ishlab chiqarish 

jarayoni faqat joriy investitsiyalarga emas, balki tarixiy shakllangan resurslarga ham bog‘liq 

ekanligi kuzatiladi. 

Modelning joriy investitsiyalarni ifodalovchi β0 = 1,52 koeffitsiyenti investitsiyalarning 

qisqa muddatli ta’sirini aks ettiradi. Ushbu natijaga ko‘ra, joriy yil investitsiyalarining 1 mlrd 

so‘mga oshishi ishlab chiqarish hajmini o‘rtacha 1,52 mlrd so‘mga oshiradi. Investitsiyalar qisqa 

muddatda ham iqtisodiy samaradorlik berayotganini va ishlab chiqarish tizimi investitsion 

resurslarni tez qabul qilayotganini ko‘rsatadi. 

Birinchi lag koeffitsiyenti β1 = 2,84 modeldagi eng katta parametr hisoblanadi. Bular 

investitsiyalarning asosiy iqtisodiy samarasi bir yil o‘tgach yuzaga chiqishini bildiradi. Mazkur 

holat tekstil sanoatining texnologik xususiyatlari bilan izohlanadi, ya’ni investitsiya resurslari 

dastlab uskunalarni xarid qilish, ishlab chiqarish quvvatlarini ishga tushirish, logistika tizimini 

shakllantirish hamda xodimlarni yangi texnologiyalarga moslashtirish jarayonlariga yo‘naltiriladi. 

Natijada investitsiyalarning maksimal samarasi keyingi davrda kuzatiladi. Bu tekstil sanoatida 

ishlab chiqarish jarayonining inertsiya xususiyatiga ega ekanligini tasdiqlaydi. 

Ikkinchi lag koeffitsiyenti β2 = 1,17  ga teng bo‘lib, ikki yil oldingi investitsiyalarning 

ta’siri hali ham saqlanib qolayotganini ko‘rsatadi. Biroq ushbu koeffitsiyentning birinchi lagdan 

kichikligi kapital samaradorligining vaqt o‘tishi bilan pasayishini anglatadi. Bu holat amortizatsiya 

jarayonlari, texnologik eskirish, uskunalar samaradorligining kamayishi hamda bozor 

kon’yunkturasidagi o‘zgarishlar bilan izohlanadi. 

Dinamik taqsimlangan lag modeli asosida investitsiyalarning uzoq muddatli umumiy ta’siri 

ham baholandi. Uzoq muddatli multiplikator formula yordamida  

𝛃 = 𝟏, 𝟓𝟐 + 𝟐, 𝟖𝟒 + 𝟏, 𝟏𝟕 = 𝟓, 𝟓𝟑 

natija olindi. Olingan natija investitsiyalarning 1 mlrd so‘mga oshishi uzoq muddatda ishlab 

chiqarish hajmini o‘rtacha 5.53 mlrd so‘mga oshirishini bildiradi. Investitsion siyosatning tekstil 



 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           2-son     2026-yil    841 

ISSN: 2181-3965 

VOLUME 5 

sanoatini rivojlantirishdagi strategik ahamiyatini ko‘rsatadi hamda tarmoqda investitsiyalar yuqori 

multiplikativ samaraga ega ekanligini tasdiqlaydi. 

Dinamik taqsimlangan lag modeli bilan bir qatorda Koyck va Almon modelini ham ko`rib 

chiqamiz. 

Koyck modeli dinamik taqsimlangan lag modelining soddalashtirilgan va dinamik ko‘rinishi 

hisoblanadi. Distributed lag modelda laglar soni nazariy jihatdan cheksiz bo‘lishi mumkin, ya’ni 

ishlab chiqarishga joriy investitsiyalar bilan bir qatorda o‘tgan davrlardagi investitsiyalar ham 

ta’sir ko‘rsatadi. Ushbu model quyidagi ko‘rinishda ifodalanadi: 

𝐘𝐭 = 𝛂 + 𝛃𝟎𝐗𝐭 + 𝛃𝟏𝐗𝐭−𝟏 + 𝛃𝟐𝐗𝐭−𝟐 + ⋯ + 𝛆𝐭 

Biroq amaliy hisob-kitoblarda laglar sonining ortib ketishi bir qator muammolarni yuzaga 

keltiradi. Xususan, parametrlar soni ko‘payib ketadi, natijada model murakkablashadi hamda 

laglangan o‘zgaruvchilar o‘rtasida kuchli bog‘liqlik, ya’ni multikollinearlik muammosi paydo 

bo‘ladi. Model parametrlarining barqarorligini pasaytiradi va baholash natijalarining 

ishonchliligiga salbiy ta’sir ko‘rsatadi. Shu sababli dinamik taqsimlangan lag modelini 

soddalashtirish maqsadida Koyck transformatsiyasi qo‘llaniladi. 

Koyck transformatsiyasi taqsimlangan laglar modelining soddalashtirilgan dinamik 

ko‘rinishi hisoblanadi. Ma’lumki, cheksiz lagli dinamik taqsimlangan lag modelida 

investitsiyalarning ishlab chiqarishga ta’siri bir necha davr davomida saqlanib qoladi va model 

quyidagi ko‘rinishda ifodalanadi: 

𝐘𝐭 = 𝛂 + 𝛃𝐗𝐭 + 𝛃𝛕𝐗𝐭−𝟏 + 𝛃𝛕𝟐𝐗𝐭−𝟐 + ⋯ + 𝛆𝐭 

Koyck modelining asosiy g‘oyasi lag koeffitsiyentlari geometrik progressiya bo‘yicha 

kamayib borishini faraz qilishdan iborat. Bu holat quyidagi formula orqali ifodalanadi: 

𝛽𝑖 = 𝛽 ∙ 𝜏𝑖,          0 < 𝜏 < 1 

bu yerda β - boshlang‘ich ta’sir koeffitsiyenti, τ moslashuv yoki pasayish koeffitsiyenti 

hisoblanadi. Agar τ  qiymati 1 ga yaqin bo‘lsa, lag ta’siri uzoq davom etadi, aksincha  τ   kichik 

bo‘lsa, ta’sir tez pasayadi. 

Hisob-kitoblardan β = 1,8 va τ = 0,68 bo‘lganda lag koeffitsiyentlari quyidagicha 

hisoblanadi: 

Birinchi lag: 

β1 = 1,8 ∙ (0,68)1 = 1,224 

Ikkinchi lag: 

β2 = 1,8 ∙ (0,68)2 = 0,832 

Uchinchi lag: 

β3 = 1,8 ∙ (0,68)3 = 0,565 

Hisob-kitob natijalari lag koeffitsiyentlarining vaqt o‘tishi bilan asta-sekin kamayib 

borishini ko‘rsatadi. Dastlab investitsiyaning ishlab chiqarishga ta’siri kuchli bo‘lsa, keyingi 

davrlarda ushbu ta’sir pasayib boradi. Bu holat iqtisodiy jihatdan amortizatsiya jarayonlari, 

texnologik eskirish, uskunalar samaradorligining kamayishi hamda kapitalning vaqt o‘tishi bilan 

kamroq foyda bera boshlashi bilan izohlanadi. 

Cheksiz lagli dinamik taqsimlangan lag modelida lag koeffitsiyentlari geometrik progressiya 

bo‘yicha kamayib boradi. Biroq amaliy hisob-kitoblarda cheksiz laglarni baholash murakkab 

hisoblanadi. Shu sababli Koyck transformatsiyasi qo‘llanilib, model quyidagi ixcham ko‘rinishga 

keltiriladi: 

𝐘𝐭 = 𝛂(𝟏 − 𝛕) + 𝛃𝐗𝐭 + 𝛕𝐘𝐭−𝟏 + 𝐮𝐭 

Bu yerda: 

β- joriy investitsiyaning qisqa muddatli ta’siri;  

τ- moslashuv yoki inertsiya koeffitsiyenti;  

Yt−1 - oldingi yil ishlab chiqarish hajmi. 

Hisob kitoblar natijasida α = 120 ekanligidan Koyck modelining umumiy ko‘rinishi 

𝐘𝐭 = 𝟑𝟖, 𝟒 + 𝟏, 𝟖𝐗𝐭 + 𝟎, 𝟔𝟖𝐘𝐭−𝟏 

Mazkur modelning iqtisodiy talqini shuni ko‘rsatadiki, joriy investitsiyalarning 1 birlikka 

oshishi ishlab chiqarish hajmini o‘rtacha 1.8 birlikka oshiradi. Bu investitsiyalarning qisqa 

muddatda ham ishlab chiqarishga ijobiy ta’sir ko‘rsatishini bildiradi. Modeldagi 0,68𝑌𝑡−1 

komponenti oldingi yil ishlab chiqarish hajmining 68 foizi joriy yil ishlab chiqarishiga o‘tishini 

anglatadi. Bu Surxondaryo viloyati to‘qimachilik sanoatining inertsiya xususiyatiga ega ekanligini 

ko‘rsatadi. Ya’ni ishlab chiqarish hajmi keskin o‘zgarmaydi, balki oldingi davrda shakllangan 

ishlab chiqarish quvvatlari, texnologik baza va kapital resurslari keyingi davrda ham faoliyatini 

davom ettiradi. 

Koyck modelining muhim jihatlaridan biri investitsiyalarning uzoq muddatli ta’sirini 

baholash imkonini berishidir. Uzoq muddatli multiplikator quyidagi formula orqali aniqlanadi: 
β

1 − τ
 

Hisob natijasida  
β

1 − τ
=

1,8

1 − 0,68
=

1,8

0,32
= 5,625 

natija olindi. Bu investitsiyalarning 1 birlikka oshishi uzoq muddatda ishlab chiqarish 

hajmini o‘rtacha 5,625 birlikka oshirishini anglatadi. Mazkur natija investitsiyalarning tekstil 

sanoatida yuqori multiplikativ samaraga ega ekanligini hamda uzoq muddatli investitsion siyosat 

tarmoq rivojlanishida muhim omil hisoblanishini tasdiqlaydi. 

Almon lag modeli dinamik taqsimlangan lag modelining takomillashtirilgan ko‘rinishi 

hisoblanadi. Ma’lumki, distributed lag modelda laglar soni ortib borgani sari 𝑋𝑡, 𝑋𝑡−1, 𝑋𝑡−2 kabi 

laglangan o‘zgaruvchilar o‘zaro kuchli bog‘lanib qoladi. Bu ekonometrik tahlilda multikollinearlik 

muammosini yuzaga keltiradi. Natijada model parametrlarini aniq baholash qiyinlashadi va 

regressiya koeffitsiyentlarining barqarorligi pasayadi. Ayniqsa, uzoq muddatli dinamik 

jarayonlarni tahlil qilishda ushbu muammo yanada kuchayadi. Shu sababli lag koeffitsiyentlarini 

silliq va tartibli ravishda baholash imkonini beruvchi Almon polynomial lag modeli qo‘llaniladi. 

Almon modelining asosiy g‘oyasi lag koeffitsiyentlarini alohida-alohida emas, balki 

polynomial funksiya orqali ifodalashdan iborat. Ushbu yondashuv quyidagi formula bilan 

ifodalanadi: 

βi = α0 + α1i + α2i2 

Bu yerda: 

𝛼0, 𝛼1, 𝛼2 – polynomial parametrlar;  

 𝑖 - lag tartibi;  

𝛽𝑖- lag koeffitsiyenti. 

Tadqiqotda polynomial parametrlar sifatida quyidagi qiymatlar qabul qilindi: 

α0 = 2,5, α1 = −0,7, α2 = 0,08 

Mazkur parametrlar yordamida lag koeffitsiyentlari bosqichma-bosqich hisoblandi. 

Birinchi lag uchun (i = 0): 

β0 = 2,5 − 0,7 ∙ 0 + 0,08 ∙ (0)2 = 2,5 

Ikkinchi lag uchun (i = 0): 

β1 = 2,5 − 0,7 ∙ 1 + 0,08 ∙ (1)2 = 1,88 

Uchinchi lag uchun (i = 0): 

β2 = 2,5 − 0,7 ∙ 2 + 0,08 ∙ (2)2 = 1,42 

Olingan natijalar lag koeffitsiyentlarining silliq kamayib borishini ko‘rsatadi. Ya’ni 

investitsiyalarning ishlab chiqarishga ta’siri dastlab kuchli bo‘lib, keyingi davrlarda asta-sekin 

pasayadi. Bunda keskin sakrashlar kuzatilmaydi. Ushbu holat modelning statistik barqarorligini 

oshiradi hamda uzoq muddatli prognozlarning aniqligini yaxshilaydi. 

Almon modelining yana bir muhim jihati investitsiyalarning elastiklik darajasini baholash 

imkonini berishidir. Elastiklik quyidagi formula orqali hisoblanadi: 

Ei = βi ∙
Xt−i

Yt

Bu yerda: 

Ei – lag elastikligi;  

βi- lag koeffitsiyenti;  

Xt−i- laglangan investitsiya;  

Yt - ishlab chiqarish hajmi. 

Elastiklik ko‘rsatkichlarini baholashda Surxondaryo viloyati to‘qimachilik sanoatining 

oxirgi yillardagi ma’lumotlaridan foydalanildi. 2025 yil uchun ishlab chiqarish hajmi Yt = 5983,2 

mlrd so‘m, bir yil oldingi investitsiyalar Xt−1 = 1294 mlrd so‘m hamda ikki yil oldingi 

investitsiyalar Xt−2 = 988 mlrd so‘mni tashkil etdi. 

Hisob-kitoblarga ko‘ra, birinchi lag elastikligi: 

E1 = 2,84 ∙
1294

5983,2
= 0,614 

ga teng bo‘ldi. Bu investitsiyalarning 1 foizga oshishi ishlab chiqarish hajmini o‘rtacha 0,614 

foizga oshirishini anglatadi. 

Ikkinchi lag elastikligi: 

E2 = 1,17 ∙
988

5983,2
= 0,193 

Natijani berdi. Bu investitsiyalar ta’sirining vaqt o‘tishi bilan kamayib borishini ko‘rsatadi. 

Olingan natijalar tekstil sanoatida investitsiyalarning eng katta samarasi bir yil o‘tgach yuzaga 

chiqishini hamda tarmoqda kapital samaradorligining dinamik xususiyatga ega ekanligini 

tasdiqlaydi. 

O‘tkazilgan ekonometrik tahlillar natijasida qo‘llanilgan dinamik taqsimlangan lag modeli, 

Koyck modeli va Almon polynomial lag modeli o‘zaro taqqoslandi hamda ularning afzallik va 

cheklovlari aniqlandi. Dinamik taqsimlangan lag modeli investitsiyalarning ishlab chiqarish 

hajmiga joriy va oldingi davrlardagi ta’sirini alohida koeffitsiyentlar orqali baholash imkonini 

berdi. Ushbu model investitsiyalarning qaysi davrda eng katta samara berishini aniq ko‘rsatib bera 

oldi. Ayniqsa, birinchi lag koeffitsiyentining yuqori chiqishi investitsiyalarning asosiy ta’siri bir 

yil o‘tgach yuzaga chiqishini tasdiqladi. Biroq modelda laglar sonining ortishi multikollinearlik 

muammosini yuzaga keltirishi va parametrlar sonining ko‘payishi uning nisbatan 

murakkablashishiga olib keladi. 

Koyck modeli dinamik taqsimlangan lag modelning soddalashtirilgan dinamik ko‘rinishi 

sifatida investitsiyalarning uzoq muddatli ta’sirini ixcham shaklda ifodalash imkonini berdi. 

Ushbu modelda parametrlar sonining kamayishi modelning statistik barqarorligini oshirdi hamda 

ishlab chiqarishning inertsiya darajasini baholash imkonini yaratdi. Koyck modelida oldingi yil 

ishlab chiqarish hajmining joriy yilga sezilarli ta’sir ko‘rsatishi tekstil sanoatining kapital sig‘imli 

va dinamik xususiyatga ega ekanligini ko‘rsatdi. Model uzoq muddatli multiplikatorni baholashda 

ham samarali natijalar berdi. 

Almon polynomial lag modeli laglangan o‘zgaruvchilar o‘rtasidagi kuchli bog‘liqlikni 

kamaytirish orqali modelning barqarorligini oshirdi. Ushbu model lag koeffitsiyentlarini 

polynomial funksiyalar orqali silliq shaklda taqsimlab, investitsiyalarning ishlab chiqarishga 

ta’sirini yanada realroq baholash imkonini berdi. Almon modeli ayniqsa uzoq muddatli 

prognozlashda va dinamik jarayonlarni tahlil qilishda yuqori aniqlik ko‘rsatdi. Natijada uchala 

model ham investitsiyalarning ishlab chiqarishga kechikkan holda ta’sir qilishini tasdiqladi, biroq 

Almon modeli statistik barqarorlik va prognoz sifati jihatidan nisbatan ustun ekanligi aniqlandi. 

Tadqiqot natijalari asosida Surxondaryo viloyati to‘qimachilik sanoatini rivojlantirish 

bo‘yicha bir qator amaliy takliflar ishlab chiqildi. Avvalo, investitsiyalarning uzoq muddatli 

multiplikativ samarasi yuqori ekanligi sababli tarmoqqa yo‘naltirilayotgan investitsiyalar hajmini 

yanada oshirish maqsadga muvofiq hisoblanadi. Shu bilan birga, investitsiyalarning maksimal 

samarasi bir yil o‘tgach yuzaga chiqayotganligi ishlab chiqarish quvvatlarini tezroq ishga tushirish 

va texnologik moslashuv jarayonlarini jadallashtirish zarurligini ko‘rsatadi. Buning uchun 

zamonaviy avtomatlashtirilgan texnologiyalarni keng joriy etish, ishlab chiqarish infratuzilmasini 

modernizatsiya qilish hamda logistika tizimini takomillashtirish muhim ahamiyat kasb etadi. 

Innovatsion faoliyatni qo‘llab-quvvatlash va ilmiy-tadqiqot ishlanmalariga ajratiladigan 

mablag‘larni ko‘paytirish talab etiladi. Bu yuqori qo‘shilgan qiymatga ega tayyor tekstil 

mahsulotlarini ishlab chiqarishni kengaytirish imkonini beradi. Kadrlar salohiyatini rivojlantirish 

ham muhim omillardan sanalib, malakali mutaxassislarni tayyorlash, dual ta’lim tizimini 

rivojlantirish va texnologik treninglarni tashkil etish ishlab chiqarish samaradorligini oshirishga 

xizmat qiladi. Bundan tashqari, eksportga yo‘naltirilgan ishlab chiqarishni qo‘llab-quvvatlash, 

xalqaro standartlar asosida sertifikatlash tizimlarini joriy qilish hamda eksport geografiyasini 

kengaytirish Surxondaryo viloyati to‘qimachilik sanoatining xalqaro raqobatbardoshligini oshirish 

imkonini beradi. 

  i = 0


   β 2 = 2 , 5 − 0 , 7 ∙ 2 + 0 , 08 ∙    ( 2 ) 2 = 1 , 42


   E i =  β i ∙    X  t − i   Y t


   E i


   X  t − i


   X  t − 2 = 988


   E 1 = 2 , 84 ∙  1294  5983 , 2 = 0 , 614


  𝐒 𝐩 𝐞 𝐜 𝐢 𝐚 𝐥   𝐏 𝐚 𝐲 =   ∑  i = 1  n   (   R  i ×   D  i )


  ~


  ~


  ~


  ~


  ~


  ~


  ~


      n  2     c o s 𝛼   −   n  1     c o s 𝛽    n  2     c o s 𝛽   +   n  1     c o s 𝛼


  𝜀 c d


    𝜖 c  l n 10


  R


  M U =   Q  L


  L


  H K =   V A  L


  V A


  B E =   N a t i j a  B X  


  B X


  C   F  t


  n


  𝑷 𝑩 =   𝑰  ∑ 𝑪   𝑭  𝒕  yiliga


    F  t


    R  M B


  I


    R  k


    B  S


    S  m


    F D I  i , t =   𝛽 0 +   𝛽 1   R L  i , t +     𝛽 2 R Q  i , t +     𝛽 3 C C  i , t   +     𝛽 4 G E  i , t   +     𝛽 5 P S  i , t   +     𝛽 6 G D P P C  i , t   +     𝛽 7 G D P G  i , t +     𝛽 8 T O  i , t   +   𝜇  i , t

